
Багушэўск 

 

Тып населенага пункта  гарадскі пасёлак 

Раён вобласці   Сенненскі раён 

Год вызвалення   1944 

Месяц вызвалення   чэрвень 

Чысло месяца   25 

 

3 ліпеня 1941 г. да 25.06.1944 г. п. Багушэўск быў акупіраваны нямецка-фашысцкімі 

захопнікамі, тут дзейнічалі падпольныя райкамы КП(б)Б і ЛКСМБ. Вызвалены 25 ліпеня 1944 г. 

войскамі 3 Беларускага фронту ў ходзе Віцебска-Аршанскай наступальнай аперацыі (23–28 чэрвеня 

1944). 

Багушэўск быў ператвораны гітлераўцамі ў магутны вузел абароны. Яны прыкрылі Багушэўск 

трыма лініямі траншэй, шырокімі паясамі ліній калючага дроту і міннымі палямі. На дарогах праз 

кожныя 100–150 метраў былі пабудаваны бункеры, драўляна-земляныя брустверы, а за імі стаялі 

гарматы. 

У ноч перад наступленнем ішла падрыхтоўка да атакі: сапёры рабілі праходы ў мінных палях 

і лініях з калючага дроту. У 19 гадзін артылерыя і гвардзейскія мінамёты абрушылі тысячы снарадаў 

і мін на пазіцыі ворага. Затым паследаваў налёт 90 бамбардзіроўшчыкаў 1-га гвардейскага 

бамбардзіровачнага корпуса і 180 штурмавікоў 3-га штурмавога авіякорпуса. Пасля гэтага на штурм 

абароны праціўніка рушылі 215-я (генерал А. А. Казаран) і 144-я (палкоўнік А. А. Данец) стралковыя 

дывізіі. 3-ці батальён 449-га палка 144-й дывізіі сумесна з танкістамі 2-й гвардзейскай танкавай 

брыгады ва ўпартым баі захапілі першую і другую траншэі, але былі спынены моцным агнём 

праціўніка. У барацьбу з танкамі ворага ўступіў узвод супрацьтанкавых гармат лейтэнанта П. Д. 

Вярнідуба, які падтрымаў атаку стралкоў. Артылерысты прамой наводкай расстралялі варожыя 

танкі. Батальён пайшоў у атаку на пяхоту праціўніка. Гітлераўцы пачалі адступаць. Да 3 гадзін 25 

чэрвеня Багушэўск быў вызвалены. У вызваленні пасёлка таксама ўдзельнічаў 5-ы партызанскі 

атрад імя Варашылава Багушэўскай брыгады. 

У БАЯХ ЗА БАГУШЭЎСК 

 

Войскі 3-га Беларускага фронту 23 чэрвеня 1944 года перайшлі ў рашучае наступленне на 

віцебскім напрамку. Ураганны агонь гармат, залпы «Кацюш» крушылі нямецкія ўмацаванні, траншэі, 

разбуралі доты, дзоты. Наша армія імкліва рухалася на захад. 

Ужо на другі дзень, 24 чэрвеня, да 13 гадзін войскі 5-й арміі пад камандаваннем генерал-

палкоўніка Н. І. Крылова на багушэўскім напрамку адкінулі ворага ад ракі Лучоса на 6–8 кіламетраў. 

Ва ўтварыўшуюся ў абароне праціўніка «гарлавіну» быў уведзены трэці гвардзейскі механізаваны 

корпус генерала В. Т. Абухава. У інтарэсах агульнага развіцця наступлення камандуючы 3-ім Беларускім 

фронтам І. Д. Чарняхоўскі аддаў загад 5-й арміі ў найкарацейшы тэрмін авалодаць умацаваным пунктам г. 

п. Багушэўск – ключавым апорным пунктам ворага на напрамку галоўнага ўдара. 

Багушэўск быў ператвораны гітлераўцамі ў магутны вузел супраціўлення. Імкнучыся 

захаваць войскі, генерал Н. І. Крылоў вырашыў спачатку падавіць агнявую сістэму Багушэўскага 

вузла ўдарамі артылерыі і падтрымліваючай армію авіяцыяй. Буйная маса артылерыі і гвардзейскіх 

мінамётаў 24 чэрвеня 1944 года ў 19 гадзін абрушылі на ворага тысячы снарадаў, мін, затым 

паследаваў налёт бамбардзіроўшчыкаў першага гвардзейскага бамбардзіровачнага корпуса і 180-ці 

штурмавікоў трэцяга штурмавога авіяцыйнага корпуса. 

Толькі пасля гэтага на штурм абароны праціўніка пачалі рухацца 215-ая (камандзір генерал 

А. А. Казаран) і 114-ая (камандзір палкоўнік А. А. Данец) стралковыя дывізіі. У баях за ўзяцце 

Багушэўска мужнасць і адвагу праявілі байцы і камандзіры трэцяга батальёна 449-га стралковага 

палка былой 114-ай стралковай дывізіі. 

Дзейнічаючы сумесна з танкістамі другой гвардзейскай танкавай брыгады палкоўніка 

Е. Е. Духоўнага, яны ў жорсткім баі захапілі першую і другую траншэі праціўніка, але перад трэцяй, 

апошняй, былі астаноўлены моцным агнём. Вораг падцягнуў рэзервы і контратакаваў у фланг, 

спрабуючы адрэзаць прарваўшыйся трэці батальён. 

У гэты час на барацьбу з нямецкімі танкамі ўступіў узвод супрацьтанкавых гармат лейтэнанта 

П. Д. Вярнідуба, падтрымліваючы атаку стралкоў. Прамой наводкай артылерысты супрацьтанкавых 

гармат расстрэльвалі варожыя танкі. За гэты подзвіг лейтэнанту П. Д. Вярнідубу было прысвоена 

званне Героя Савецкага Саюза. А трэці батальён на чале са сваім камандзірам маёрам І. І. Рудэнкам 

абрушыў на пяхоту праціўніка ўраганны агонь. Гітлераўцы не вытрымалі такога ўдару і адступілі 

назад. «На плячах» бягучага ворага стралкі пад вечар уварваліся на ўсходнюю ўскраіну Багушэўска, 

і да трох гадзін 25 чэрвеня 1944 года Багушэўск быў поўнасцю ачышчаны ад ворага. Поспеху 

наступлення і вызваленню Багушэўска садзейнічала Багушэўская партызанская брыгада (камандзір 

Е. Н. Прахарэнка). Атрад гэтай брыгады (камандзір В. Т. Рыжыкаў) павёў савецкіх танкістаў у абход 

варожай абароны паміж азёрамі Дзевінскае і Арэхі. 

У тыле ворага савецкія танкі з партызанскім дэсантам на брані паявіліся зусім нечакана і ў 

палон было ўзята больш тысячы гітлераўцаў. Гэты ж атрад імя Варашылава (камандзір 

В. Т. Рыжыкаў) накіраваў насустрач наступаўшым палкам 159-й стралковай дывізіі смелых і 

вопытных праваднікоў, затым партызаны карацейшым шляхам правялі воінаў дывізіі да Багушэўска. 

Так быў вызвалены ад нямецка-фашысцкіх захопнікаў г. п. Багушэўск. 

 

У. Зянькоў,  

ветэран Вялікай Айчыннай вайны 


